
IL-KARTA TAL-GĦALLIEMA 
 

 

1A: Il-Qari Mgħajjat: It-Test Letterarju                             2 minuti / 5 marki 
 

L-eżaminatur jagħżel biċċa mis-silta u jistieden lill-istudent/a  j/taqraha. 

 
Is-silta:  Bejjiegħ iċ-ċiċri ta’ Aldo Tabone 

 
Kien ilu s-snin issa Wenzu, fi żmien ħsad iċ-ċiċri, imur quddiem il-knisja u jarma 

hemm. Kif jasal, kien iħoll il-karettun minn ma’ Tuttu, il-ħmar xiħ li kellu, li kif jinħeles 

mill-irbit kien dara jerħilha bil-kalma kollha lejn għalqa miftuħa u hemm joqgħod 

jirgħa bil-kwiet. 

Kemm kien idum ibigħ iċ-ċiċri kienet dejjem deċiżjoni ta’ Tuttu. Jekk iżarma u jmur 

għall-ħmar kien ikun għalxejn għax Tuttu kien jiġbed lura u ma jagħmilx pass. Allura 

dejjem jistenna lil Tuttu jirritorna sa ma jkun xaba’ jirgħa, jarmalu l-karettun, u 

jerħulha għall-għorfa. 

Lejla minnhom, f’ġurnata riħ qawwi, Tuttu ma kienx ilu iktar minn kwarta jirgħa meta 

reġa’ lura u beda jinħaq waħda f’waħda ħdejn sidu sakemm beda jdejjaq lin-nies u 

allura Wenzu kellu jżarma kmieni. 

Lanqas laħqu għaddew ħames minuti li ma taqax biċċa sew minn gallerija li spiċċat 

eżatt fejn kien ikun Wenzu! Għamel snin jirrakkonta li Tuttu żgur li għamel miraklu 

miegħu dakinhar u ħelishielu...! 

Il-bejgħ taċ-ċiċri waqaf eżatt mal-aħħar nifs ta’ Tuttu. Wenzu reġa’ ġedded il-memorji 

kollha meta kien għaddej mill-għalqa fejn kien jirgħa l-imsejken Tuttu. Fl-għalqa kien 

hemm jirgħa l-bagħal goff u qalil tal-bidwi. 

“Hawn kien jiġi jirgħa l-ħmar li kelli jaħasra…” qallu Wenzu. 

1B: Wieġeb il-mistoqsijiet kollha.                                       4 minuti / 5 marki 

  

L-għalliema huma mistennija jistaqsu dawn il-mistoqsijiet dwar is-silta. 

Taħt kull mistoqsija jidhru xi tweġibiet ta’ gwida għall-għalliema iżda aċċetta 

tweġibiet oħra li jagħmlu sens. 

 

1. Minn dak li qrajt, taħseb li x-xogħol tal-bejjiegħ kien faċli? Għaliex? 
 

LE, għax kien jarma barra u kien jiddependi mill-ħmar / kien jiddependi biss fuq iċ-ċiċri. 

IVA, għax kien jarma quddiem il-knisja biex ikun jista’ jilħaq ħafna nies. 

 

2. Taħseb li l-istorja hija waħda tal-imgħoddi? Għaliex?  
 

IVA, għax kien jarma bil-ħmar / illum ma tantx fadal min ibigħ iċ-ċiċri. 

 

3. X’taħseb dwar il-miraklu tal-ħmar? 
 

Li ħeles lil sidu, Wenzu, mill-mewt peress li ħames minuti wara li kienu telqu, dakinhar 

waqgħet biċċa sew minn gallerija li spiċċat eżatt fejn kien ikun armat. 

 

4. X’differenza sab il-bejjiegħ meta mar fl-għalqa fejn kien jirgħa Tuttu? 
 

Fl-għalqa sab jirgħa bagħal goff u qalil minflok il-ħmar. 
 

5. Taħseb li l-bejjiegħ kellu għal qalbu l-post fejn kien ibigħ? Għaliex? 
 

IVA, għax kien jgħaddi minn hemm biex iġedded il-memorji. 

 

 

1Ċ: It-Taħdit: Diskussjoni dwar Tema          4 minuti / 5 marki 

 

  Ħanut li nħobb immur fih fir-raħal jew belt tiegħi . 
 

L-għalliema huma mistennija jistiednu lill-istudenti jagħmlu taħdita fuq is-suġġett. 

Jistgħu jintużaw dawn il-punti biex jgħinu l-istudenti fl-iżvilupp tat-taħdita. 

 

● Fejn qiegħed il-ħanut u xi jbigħ? 

● Għaliex tħobb tmur fih? 

● Il-karattru tal-bejjiegħ/a tal-ħanut. 

 


